Հավելված N 1

	Ազդեցության ենթակա տնային տնտեսություն (ԱԵՏՏ)
	Ազդեցության ենթակա տնային տնտեսությունը՝ մեկ տանիքի տակ բնակվող բոլոր անդամները, որոնք գործում են որպես մեկ տնտեսական միավոր։ Ազդեցության ենթարկված տնային տնտեսությունը կարող է բաղկացած լինել մեկ հիմնական ընտանիքից կամ ընդլայնված ընտանիքային խմբից։ Սա փոխհատուցում/վերականգնում ստացող կարևորագույն միավոր է:

	Ազդեցության ենթակա անձ (ԱԵԱ)
	Ցանկացած անձ (անհատ), որը Ծրագրի իրականացմանն առնչվող փոփոխությունների պատճառով ազդեցության է ենթարկվում հողի, ջրի, բնական պաշարների օգտագործման կամ եկամտի կորստի առումով: 

	Իրավասություն/իրավունք
	Ազդեցության ենթակա անձանց կրած կորուստների բնույթով պայմանավորված միջոցառումների շրջանակ` ներառյալ նրանց հասանելիք փոխհատուցումը, եկամտի վերականգնումը, օժանդակությունը վերաբնակեցման, եկամտի փոխհատուցման և տեղափոխման հարցերում, որպեսզի ԱԵԱ-ները վերականգնեն իրենց տնտեսական և սոցիալական բազան: 

	Բացառիկ՝ գերակա հանրային շահ 
	ՀՀ կառավարության կողմից իրականացվող միջոցառում ֆիզիկական կամ իրավաբանական անձանց սեփականություն հանդիսացող գույքը պետական կամ համայնքային սեփականություն դարձնելու համար: 

	Վերականգնում
	Ոչ կամավոր տարաբնակեցման քաղաքականության շրջանակներում նախաձեռնվող փոխհատուցման միջոցառումներ, որոնք այլ են, քան օտարված ակտիվների փոխարինման արժեքի վճարումը: 

	Վերաբնակեցում
	ԱԵԱ-ների կամ ԱԵՏՏ-ների ֆիզիկական տեղահանումն իրենց այն բնակավայրից, որն ունեին մինչ Ծրագիրն իրականացնելը, որը պահանջում է կացության կամ ակտիվների/գույքի վերակառուցումն այլ վայրում: 

	Վերաբնակեցման արժեք
	Արժեք, որը պարտադիր պետք է փոխարինի ազդեցությանը ենթակա ակտիվը/առարկան նույն արժեքը և որակը ունեցող համարժեք գույքով առանց գործառնական և այլ ծախսերի: Վերաբնակեցման արժեքը կարող է որոշվել տարբեր եղանակներով՝ ելնելով ազդեցությանը ենթակա առարկայի տեսակից և ծրագրում գործող պայմաններից հետևյալ կերպով. ա) հող` գործող շուկայական գինը, որը որոշվել է հողի հետ կապված գործարքների հետազոտության հիման վրա կամ, եթե հողի շուկան բացակայում է, ազդեցությանը ենթակա հողի մթերատու արժեքը/վերականգնման գինը, բ) շենքեր` ազդեցությանը ենթակա շենքի ամբողջական վերականգնման գինը, ներառյալ` շինարարական նյութերը, աշխատուժը և տրանսպորտային ծախսերը առանց ամորտիզացիոն/վերաօգտագործվող նյութերի, գ) մշակաբույսեր` գործող շուկայական գինը և դ) ծառեր` շուկայական գործակցով եկամտի կորուստներ (բերքատու/փայտանյութ տվող ծառեր) և վերականգնման գինը (ոչ բերքատու ծառեր/տնկիներ):

	Տարաբնակեցման ծրագիր
	Գործողությունների ժամանակացույց` տարաբնակեցման ռազմավարությունը, նպատակները, իրավունքները, գործողությունները, պարտավորությունները, մոնիտորինգը և գնահատումը հստակեցնող բյուջեի բաշխմամբ: 

	Խոցելի ազդեցությանը ենթակա տնային տնտեսություններ (ԱԵՏՏ-ներ) 
	Խոցելի են համարվում հետևյալ ԱԵՏՏ-ները. ա) կարիքավոր ԱԵՏՏ-ներ, որոնք հաշվառված են ՀՀ աշխատանքի և սոցիալական հարցերի նախարարության «Ընտանիքների խոցելիության գնահատման (ԸԽԳՀ) համակարգում, բ) միայնակ կանանց կողմից ղեկավարվող տնային տնտեսությունները, որտեղ կայուն եկամուտ ունեցող (առնվազն նվազագույն ամսական աշխատավարձի չափով) այլ չափահաս, աշխատունակ տարիքի անձ չկա` բացառությամբ զինծառայություն անցնող կամ քսաներեք տարին չլրացած ցերեկային ուսուցմամբ սովորողները, գ) տարիքային կենսաթոշակի իրավունք ունեցող անձանց կողմից ղեկավարվող տնային տնտեսությունները, որտեղ կայուն եկամուտ ունեցող (առնվազն նվազագույն ամսական աշխատավարձի չափով) չափահաս, աշխատունակ տարիքի անձ չկա` բացառությամբ զինծառայություն անցնող կամ քսաներեք տարին չլրացած ցերեկային ուսուցմամբ սովորողները:


ԾՐԱԳՐԻ ՊԱՏՄՈՒԹՅՈՒՆԸ
Քաղաքային կայուն զարգացման ներդրումային ծրագրի շրջանակում Ծրագիր 1-ը (Ծրագիրը), որը ֆինանսավորվում է ԱԶԲ-ի Բազմափուլային ֆինանսական գործիքի (ԲՖԳ) միջոցով, իրականացվում է էկոնոմիկայի նախարարության (ԷՆ) կողմից, որը հանդես է գալիս որպես Գործադիր մարմին (ԳՄ), և Երևանի քաղաքապետարանի (ԵՔ) կողմից, որը հանդես է գալիս որպես Իրականացնող մարմին (ԻՄ) և գործում է անմիջապես ԾԻԳ-ի միջոցով: Սույն ծրագրի նպատակն է խթանել կայուն, ինտեգրված, սոցիալապես հասանելի ու ծախսերի տեսանկյունից արդյունավետ քաղաքային տրանսպորտի համակարգի ստեղծումը: Հակիրճ ասած՝ հիմնական նպատակն է լրացնել քաղաքային արևմտյան օղակի բացակայող ճանապարհային հանգույցները:
 Առայժմ ծրագիրը բաղկացած է երկու տրանշներից.

ա. Տրանշ 1-ը ներառում է Շիրակի փողոցի և Արտաշատի խճուղու բարելավումը, Արշակունյաց պողոտայի և Հյուսիս-հարավ ճանապարհային միջանցքի փոխհատման լայնացումը: 

բ. Տրանշ 2-ը ներառում է Արգավանդ-Շիրակ, Դավթաշեն-Աշտարակ և Բաբաջանյան-Աշտարակ ճանապարհային հանգույցների բարելավումը:
Տեղամասը գտնվում է Երևանի հարավ-արևմուտքում՝ Շենգավիթ վարչական շրջանում: Աշխատանքը ենթադրում է Արտաշատի խճուղու և Նորագավիթի 1-ին փ. հատման վայրում նույն մակարդակի վրա գտնվող փոխհատման կառուցում: Այս փոխհատումը ապահովում է հանգույց Արտաշատի խճուղու լայնացման ծրագրի և Հյուսիս-հարավ ճանապարհային միջանցքի միջև: Ապագա փոխհատումը կապահովի բարելավված թողունակությամբ անվտանգ հանգույց գոյություն ունեցող ճանապարհացանցի հետ, որը նախագծվել է լրացուցիչ ազդեցությունները տեխնիկապես հնարավորինս նվազեցնելու նպատակով:

Սույն ՀՕՏԾ-ն համապատասխանում է ՀՀ օրենսդրությանը և ԱԶԲ-ի Անվտանգության քաղաքականության հայտարարագրին (ԱՔՀ) և անդրադառնում է Տրանշ 1/Ծրագիր 1-ի շրջանակներում իրականացվող ՀՀ ճանապարհային միջանցքի և Արտաշատի խճուղու միջև ընկած փոխհատման, ճանապարհահատված 4-ի հողի օտարման և տարաբնակեցման ազդեցություններին:
ԱԶԴԵՑՈՒԹՅՈՒՆՆԵՐԻ ԱՄՓՈՓՈՒՄ
Մարդահամարի արդյունքում բացահայտվեցին ծրագրի ազդեցությանը ենթակա 15 տնային տնտեսություն, ներառյալ` սեփականատերերը և հողերի/շինությունների օգտագործողները, ձեռնարկատերերը և աշխատողները` ընդհանուր առմամբ տնային տնտեսությունների 82 անդամներով: ԱԵՏՏ-ների և ԱԵԱ-ների տարբեր կատեգորիաների վերաբերյալ տեղեկությունները, ըստ ազդեցության տեսակի, ինչպես նաև զուտ թվերը` առանց կրկնահաշվարկի, ներկայացված են ստորև տեղ գտած ԱԵՏՏ-ներ/ԱԵԱ-ների ամփոփ աղյուսակում: Ընդհանուր առմամբ հատված 4-ում ազդեցության կենթարկվեն 13 հողակտոր, 15 շենքեր և շինություններ, 5 ցանկապատ, 6 ձեռնարկատիրական գործունեություն և 6 աշխատող:

ՀՕՏԾ-ի շրջանակում բացահայտվել են ազդեցության ենթարկվող 13 հողակտորներ, որոնցից.

ա. 2-ը սեփականության իրավունքով պատկանում են 2 ԱԵՏՏ-ների, 

բ. 11-ը սեփականության իրավունքով պատկանում են ԵՔ-ին և ՀՀ օրենսդրության պահանջների չպահպանմամբ՝ անշարժ գույքի նկատմամբ չգրանցված իրավունքով օգտագործվում են 6 ԱԵՏՏ-ների կողմից: 
Ընդհանուր առմամբ կքանդվեն 12 ոչ բնակելի շենքեր և շինություններ (434.69 մ2): Բացի այդ, կտեղափոխվեն 3 շարժական կառույցներ (79 մ2): Ազդեցության է ենթարկվում 169.57 մ ցանկապատ: Այնպիսի բարելավումները, ինչպիսիք են՝ ասֆալտապատ կամ բետոնե մակերևույթները, խողովակները, էլեկտրասյուները, մալուխները, լիցքերը և այլն, կրում են հետևյալ ազդեցությունները. 755.02 մ2 բետոնապատ, ասֆալտապատ կամ աղյուսապատ մակերևույթ, 1,711.88 մ3 լիցք՝ հողից և բազալտից, ինչպես նաև 1,192.4 մ խողովակ, սյուներ և մալուխներ: 

 Ազդեցության կենթարկվեն 12 մրգատու ծառեր, 26 փայտանյութ տվող ծառեր և 29 դեկորատիվ ծառեր: Վեց ձեռնարկատիրական գործունեություններ կկրեն մշտական ազդեցություն: Ազդեցության կենթարկվեն 6 աշխատողներ:
 ՀՕՏԾ-ի ամբողջական իրականացումը, ներառյալ` փոխհատուցումը, վերականգնման նպաստները, ինչպես նաև ՀՕՏԾ-ի իրականացման վարչական ծախսերը և չնախատեսված ծախսերը կազմում են 188,485,331.35 ՀՀ դրամ, որը համարժեք է 383,100.27 ԱՄՆ դոլարի: 
Աղյուսակ Ե.1 Ազդեցության ենթակա տնային տնտեսությունները/անձինք` ըստ ազդեցության տեսակի
	Ազդեցության տեսակը
	Ընդամենը
	Նշումներ 

	
	Միավոր 
	ԱԵՏՏ-ներ
	ԱԵՏՏ-ներ (առանց կրկնա-հաշվարկի)
	ԱԵԱ-ներ (առանց կրկնա-հաշվարկի)
	

	Ա. Ազդեցությունը հողի վրա

	Ա1. Գյուղատնտեսական
	2
	2
	2
	19
	 

	Ա2. Հասարակական
	8
	5
	4
	24
	1 ԱԵՏՏ ընդգրկված է Ա1-ում (8 ԱԵԱ):

	Ա3. Այլ հողեր
	2
	2
	1
	7
	1 ԱԵՏՏ ընդգրկված է Ա2-ում (8 ԱԵԱ):

	Ա4. Արդյունաբերական
	1
	1
	1
	1
	 

	Բ. Ազդեցությունը շենքերի և շինությունների վրա

	Բ1. Հասարակական
	12
	3
	0
	0
	1 ԱԵՏՏ ընդգրկված է Ա1-ում (8 ԱԵԱ),
2 ԱԵՏՏ ընդգրկված են Ա2-ում(13 ԱԵԱ):

	Բ2. Շարժական
	3
	1
	0
	0
	1 ԱԵՏՏ ընդգրկված է Ա2-ում (5 ԱԵԱ):



	Բ3. Ցանկապատ
	5
	4
	0
	0
	1 ԱԵՏՏ ընդգրկված է Ա1-ում (8 ԱԵԱ),
1 ԱԵՏՏ ընդգրկված է Ա2-ում (5 ԱԵԱ), 
1 ԱԵՏՏ ընդգրկված է Ա3-ում (7 ԱԵԱ),

1 ԱԵՏՏ ընդգրկված է Ա4-ում (1 ԱԵԱ):

	Գ. Ազդեցությունը ծառերի և մշակաբույսերի վրա

	Գ1. Մրգատու ծառեր
	6
	4
	0
	0
	2 ԱԵՏՏ ընդգրկված են Ա1-ում (12 ԱԵԱ),

2 ԱԵՏՏ ընդգրկված են Ա2-ում (19 ԱԵԱ): 

	Գ2. Փայտանյութ տվող ծառեր
	3
	3
	0
	0
	1 ԱԵՏՏ ընդգրկված է Ա1-ում (8 ԱԵԱ), 1 ԱԵՏՏ ընդգրկված է Ա2-ում (4 ԱԵԱ),

1 ԱԵՏՏ ընդգրկված է Ա3-ում (7 ԱԵԱ):

	Գ3. Դեկորատիվ ծառեր 
	2
	2
	0
	0
	1 ԱԵՏՏ ընդգրկված է Ա2-ում (4 ԱԵԱ), 1 ԱԵՏՏ ընդգրկված է Ա3-ում (7 ԱԵԱ):

	Դ. Ազդեցությունը ձեռնարկատիրական գործունեության վրա

	Դ1. Մշտական՝ հարկային հայտարարագրի առկայությամբ
	1
	1
	0
	0
	1 ԱԵՏՏ ընդգրկված է Ա2-ում (5 ԱԵԱ):

	Դ2. Մշտական՝ առանց հարկային հայտարարագրի
	5
	5
	3
	17
	 2 ԱԵՏՏ ընդգրկված են Ա2-ում (16 ԱԵԱ):

	Ե. Ազդեցությունը աշխատանքի վրա

	Ե. Զբաղվածության մշտական կորուստ
	6
	6
	4
	14
	1 ԱԵՏՏ ընդգրկված է Ա2-ում (5 ԱԵԱ),

1 ԱԵՏՏ ընդգրկված է Դ2-ում (8 ԱԵԱ)

	Ընդամենը
	-
	-
	15
	82
	


ՓՈԽՀԱՏՈՒՑՈՒՄ ՍՏԱՆԱԼՈՒ ԻՐԱՎԱՍՈՒԹՅՈՒՆՆ ՈՒ ԻՐԱՎՈՒՆՔՆԵՐԸ

Ծրագրի իրականացման արդյունքում հող և/կամ հողի հետ կապված որևէ գույք (շինություն, ծառ, մշակաբույս կամ այլ բարելավումներ) և/կամ ազդեցության ենթակա հողի հետ կապված եկամտի աղբյուր կորցնող ազդեցության ենթակա բոլոր անձինք իրավասու են վերականգնման և փոխհատուցում ստանալու: Կորցրած գույքի նկատմամբ օրենսդրության պահանջների պահպանմամբ անշարժ գույքի նկատմամբ իրավունքի գրանցման բացակայությունը կամ սոցիալ-տնտեսական կարգավիճակը չեն խախտում ԱԵԱ-ի իրավասությունը փոխհատուցման և/կամ վերականգնման նկատմամբ:

Կասեցման ամսաթվից հետո ազդեցության ենթակա տարածքներում բնակություն հաստատող կամ տներ/շինություններ կառուցող/ կամ ազդեցության ենթակա հողակտորի վրա այլ բարելավումներ կատարող ԱԵԱ-ները փոխհատուցում ստանալու իրավասություն չեն ունենա: Նրանք նախապես ծանուցում կստանան, և կներկայացվի խնդրանք, որպեսզի ազատեն շենքերն ու ազդեցության ենթակա շինությունները նախքան ծրագրի իրականացումը: Սույն Ծրագրի կասեցման օր է սահմանվում 2016 թ-ի փետրվարի 5-ը: Ստորև բերված սխեման ամփոփ ներկայացնում է կորուստների տեսակները և համապատասխան փոխհատուցման/նպաստների նկատմամբ իրավունքները: 
Աղյուսակ 1 Իրավունքների սխեմա

	Կորստի տեսակը
	Նկարագրություն
	Ազդեցության ենթարկված անձինք
	Փոխհատուցում ստանալու իրավունքները

	1. Գյուղատնտե-
սական հողերի վերջնական կորուստ
	ԱԵՏՏ-ներ, որոնք կորցնում են գյուղատնտեսական հողերը՝ անկախ ազդեցության աստիճանից
	ՀՀ օրենսդրության պահանջների չպահպանմամբ, անշարժ գույքի նկատմամբ չգրանցված իրավունքով օգտագործողներ
	Այս ԱԵԱ-ները կստանան վերականգնման նպաստ ազդեցության ենթարկված հողի շուկայական կամ էլ կադաստրային արժեքի (որն ավելի բարձր է) 25% -ի չափով 

	2. Ոչ գյուղատնտե-սական հողեր
	ԱԵՏՏ-ներ, որոնք կորցնում են իրենց առևտրային, արդյունաբերական և այլ նշանակության հողերը
	Սեփականատեր


	Փոխհատուցում` փոխարինման արժեք +15%` շուկայական կամ կադաստրային արժեք (որն ավելի բարձր է)

	
	
	Իրավական կարգավիճակ ստանալու ոչ ենթակա հողօգտագործող
	Այս ԱԵԱ-ները կստանան վերականգնման նպաստ ազդեցության ենթարկված հողի շուկայական կամ էլ կադաստրային արժեքի (որն ավելի բարձր է) 25% -ի չափով 

	3. Ոչ բնակելի կառույցներ/գույք 
	ԱԵՏՏ-ներ, որոնք կորցնում են իրենց ոչ բնակելի կառույցները
	Իրավական գրանցման կարգավիճակ ունեցող ԱԵՏՏ 
	Շինության կորստի դեպքում` փոխհատուցում փոխարինման արժեքը (շուկայական արժեքից ոչ պակաս ) +15%: Փոխհատուցումը տրամադրվելու է առանց ամորտիզացիոն մասնահանումների և գործարքի համար ծախսերի։  Մասնակի ազդեցության դեպքում և ԱԵՏՏ-ի համաձայնությամբ` փոխհատուցում տրամադրվում է շինության միայն ազդեցության ենթակա հատվածի, ինչպես նաև շինության վերանորոգման համար։ 

	
	
	Իրավական գրանցման կարգավիճակ ունեցող հողի վրա ՀՀ օրենսդրության 

պահանջների 

չպահպանմամբ՝ անշարժ 

գույքի նկատմամբ 

չգրանցված իրավունքով 

շինություններ ունեցող ԱԵՏՏ-ներ 
	Շինության կորստի դեպքում` դրամական փոխհատուցում փոխարինման ամբողջ արժեքով (շուկայական արժեքից ոչ պակաս)՝առանց ամորտիզացիոն մասնահանումների, գործարքի համար ծախսերի և փրկված նյութերի:

	
	
	Իրավական գրանցման կարգավիճակ չունեցող հողի վրա) ՀՀ օրենսդրության 

պահանջների 

չպահպանմամբ՝ անշարժ 

գույքի նկատմամբ 

չգրանցված իրավունքով 

շինություններ ունեցող ԱԵՏՏ-ներ 
	Վերականգնման նպաստ փոխարինման արժեքով (առանց ամորտիզացիոն մասնահանումների և գործարքի համար ծախսերի)` հանած օրինականացման ծախսերը, առավելագույնը մինչև շուկայական արժեքի 20% : 

	5. Ծառեր 
	Ազդեցության ենթակա ծառեր
	Բոլոր ԱԵՏՏ-ները՝ անկախ իրավական գրանցման կարգավիճակից (ներառյալ իրավական կարգավիճակ ստանալու ենթակա սեփականատեր և կացության որևէ կարգավիճակ չունեցող բնակիչները) 
	Շուկայական գներով հաշվարկված` բերքի արժեքի դրամական փոխհատուցում՝ հիմնված ծառերի տեսակի, տարիքի և բերքատվության վրա։ 



	
	
	
	

	
	
	
	

	6. Ձեռնարկատիրական գործունեություն 
	Ձեռնարկատիրա-կան գործունեություն 
	Բոլոր ԱԵՏՏ-ները՝ անկախ իրավական գրանցման կարգավիճակից (ներառյալ իրավական կարգավիճակ ստանալու ենթակա սեփականատեր և կացության որևէ կարգավիճակ չունեցող բնակիչները) 
	Ձեռնարկատեր/անհատ ձեռնարկատեր. (մշտական ազդեցության դեպքում) միանվագ փոխհատուցում տարեկան զուտ եկամտի չափով: Փոխհատուցումը պետք է հիմնված լինի հարկային հայտարարագրի վրա: Հայտարարագրի բացակայության դեպքում ԱԵՏՏ-ը կստանա վերականգնման նպաստ առավելագույն չհարկվող աշխատավարձի չափով` ձեռնարկատիրական գործունեության ընդհատվող ամիսների հաշվարկով` մինչև 1 տարի: Առավելագույն չհարկվող աշխատավարձը հավասար է նվազագույն աշխատավարձին:

	7. Զբաղվածություն
	Զբաղվածության մշտական կորուստ
	Աշխատողներ, ովքեր ազդեցության ենթակա ձեռնարկատիրական գործունեությունում գրանցված են եղել կասեցման օրից երկու ամիս առաջ 
	 Վեց ամսվա միջին ամսական աշխատավարձի չափով գումարի տրամադրում:

	8. Օժանդա-կություն զգալի ազդեցությունների դեպքում
	ԱԵՏՏ-ներ, որոնք կորցնում են գյուղատնտեսական եկամտի 10 և ավելի տոկոսը
	Զգալի ազդեցության ենթարկված բոլոր ԱԵՏՏ-ները
	Զգալի գյուղատնտեսական եկամտի կորուստ ունեցող ԱԵԱ-ներին մեկ տարվա բերքի չափով հավելյալ փոխհատուցում բերքի կորստի դիմաց: 

	
	
	
	

	9. Օժանդակություն վերաբնակեցման դեպքում
	Տրանսպորտային ծախսեր
	Բոլոր ԱԵՏՏ-ները 
	Տրանսպորտային ծախսերը հոգալու համար բավարար գումարների տրամադրում


ԲՈՂՈՔՆԵՐԻ ԵՎ ԴԺԳՈՀՈՒԹՅՈՒՆՆԵՐԻ ԼՈՒԾՈՒՄ

Ծրագրի համար հիմնվել է բողոքների լուծման հետևյալ մեխանիզմը. 
Քայլ 1

ԾԻԳ-ի Տարաբնակեցման մասնագետը կընդունի բողոքներն առաջին ատյանում: Հիմնվել է դաշտային գրասենյակ` ԱԵԱ-ների համար մատչելիությունը մեծացնելու նպատակով: Շաբաթը մեկ անգամ ԱԵԱ-ների հետ հանդիպումներ են կազմակերպվում ՀՕՏԾ-ի պատրաստման օրվանից (հասցեն՝ Ներքին Շենգավիթ, N 75 դպրոց, հինգշաբթի, 15:00-17:00): Եթե ՏՄ-ն չի կարողանում լուծել հարցը կամ ԱԵԱ-ն բավարարված չէ բնակեցման առաջարկով, Ծրագրի տնօրենին պաշտոնապես ուղղված գրավոր բողոքը պետք է ներկայացվի ԾԻԳ (հասցեն տրված է պայմանագրի հատվածում) կամ կուղարկվի բողոքների ընդունման համար նախատեսված էլեկտրոնային փոստի (verabոaketsսm@yerevaո.am) միջոցով: ԾԻԳ-ը պաշտոնապես կուղարկի իր արձագանքը ոչ ուշ քան 30 օրվա ընթացքում: 
Քայլ 2

Եթե ԱԵԱ-ն բավարարված չէ տրված լուծմամբ կամ ԾԻԳ-ը չի կարող լուծել այդ խնդիրը, ԱԵԱ-ն պետք է բողոք ներկայացնի Երևանի քաղաքապետարան (ԵՔ)` քաղաքապետի անունով, ԾԻԳ-ից արձագանք ստանալուց հետո մեկ ամսվա ընթացքում: ԵՔ-ն պետք է բողոքներին արձագանքի ԱԵԱ-ի կողմից բողոքը ներկայացնելուց հետո` 15 օրվա ընթացքում (հասցեն` Արգիշտի փող. 1): 

Քայլ 3

Եթե բողոքարկողին չի բավարարում որոշումը կամ ԾԻԳ-ը չի կարող լուծել այս խնդիրը, ապա ԱԵԱ-ն պետք է բողոքը ներկայացնի Ծրագրի կառավարման խորհուրդ` ՀՀ վարչապետի անունով (հասցեն` Հանրապետության հրապարակ, Կառավարության շենք N 1): 

Ի վերջո, եթե դիմողը բավարաված չէ ԾԿԽ-ի կայացրած որոշումով և մտադիր է շարունակել գործընթացը, ապա նա կարող է հանձնել գործը համապատասխան ընդհանուր իրավասության դատարան, որի որոշումը կլինի վերջնական: Անկախ բողոքների հաստատված մեխանիզմներից և ընթացակարգերից՝ ԱԵԱ-ներն իրավունք ունեն իրենց հայցերը ներկայացնելու դատարան բողոքարկման ընթացքի ցանկացած կետում:

ՀԱՃԱԽԱԿԻ ՏՐՎՈՂ ՀԱՐՑԵՐ

· Հնարավո՞ր է արդյոք, որ շինարարությունը սկսվի մինչև փոխհատուցումների տրամադրումը.
Կապալառուն չի սկսելու շինարարություն Ծրագրի ՀՕՏ ազդեցությունների շրջանակում գտնվող որևէ հատվածում, մինչև` ա) ՀՕՏԾ ամբողջական իրականացումը, բ) համաձայնեցված փոխհատուցման տրամադրումը և վերականգնման օժանդակության ապահովումը և գ) ազդեցության ենթակա տարածքների ազատումը:

· Եթե ես չունեմ բանկային հաշիվ, պարտավո՞ր եմ արդյոք փոխհատուցումը ստանալու համար վճարել բանկային հաշվի բացման համար
Դուք կարող եք ստանալ փոխհատուցում անմիջապես ձեր անձնական բանկային հաշվեհամարի վրա: Եթե ԱԵԱ-ները չունեն բանկային հաշվեհամար, ապա ԾԻԳ-ն անվճար հաշվեհամար կբացի նրանց համար: 
· Եթե սեփականատերը գտնվում է Հայաստանից դուրս, ինչպե՞ս նա կարող է ստանալ փոխհատուցումը.
Եթե սեփականատերը գտնվում է Հայաստանից դուրս, ապա նա կարող է ուղարկել նոտարով վավերացված լիազորագիր այլ անձի անունով, օրինակ` իր հարազատի կամ մոտ ընկերոջ՝ հողի օտարման պայմանագիրը ստորագրելու և փոխհատուցումը ստանալու համար: Կարող եք խորհրդակցել նոտարների կամ ԵԿՆ ԾԻԳ-ի իրավաբանների հետ լիազորագրի ձևի վերաբերյալ: Եթե չկնքվի օտարման պայմանագիրը, ապա ձեր գույքը կօտարվի դատական կարգով, և փոխհատուցումը կփոխանցվի դատարանի դեպոզիտային հաշվեհամարին: Դատարանը հետագայում այս փոխհատուցումը կվճարի այն անձին, ով կհաստատի իր իրավական իրավունքը՝ այն ստանալու համար:

·  Եթե սեփականատերը մահացած է, ինչպե՞ս է տրամադրվում փոխհատուցումը:
Եթե սեփականատերն ունի ժառանգներ, ապա փոխհատուցումը կվճարվի նրանց համապատասխան ժառանգության փաստաթղթերը ձևակերպելուց հետո: Եթե ժառանգներ չկան, ապա փոխհատուցումը կփոխանցվի դատարանի դեպոզիտային հաշվին: Խնդրում ենք դիմել նոտարներին կամ ԾԻԳ-ի իրավաբաններին փաստաթղթերի ձևակերպման գործընթացի վերաբերյալ խորհրդատվություն ստանալու համար:

· Ինչպե՞ս է վճարվելու փոխհատուցումը.
Նախատեսված քայլերն են`

· ԱԶԲ-ի և ՀՀ կառավարության կողմից ՀՕՏԾ-ի հաստատումից անմիջապես հետո ԾԻԳ-ը պայմանագրերի նախագծային տարբերակները կուղարկի ՀՀ օրենսդրության պահանջների պահպանմամբ` անշարժ գույքի նկատմամբ գրանցված իրավունքով տնօրինող, տիրապետող և օգտագործող ԱԵԱ-ներին՝ ներառյալ վարձակալներին: Այնուհետև, 3 ամսվա ընթացքում ԾԻԳ-ը կստորագրի պայմանագրերի վերջնական տարբերակները: 
· Փոխհատուցման գումարը կվճարվի ԱԳԿՊԿ-ում օտարված գույքը գրանցելուց հետո 15 օրվա ընթացքում և 15%-ը կվճարվի ԱԵԱ-ի կողմից սեփականությունը ըստ հանձնման ակտի հանձնելուց հետո: Փոխհատուցումը կփոխանցվի ԱԵԱ-ի բանկային հաշվեհամարին: 

· Ի՞նչ կարող է լինել, եթե սեփականատերը հրաժարվում է պայմանագիրը ստորագրելուց.
Տվյալ դեպքում կկիրառվի հարկադիր օտարման գործընթաց դատարանի միջոցով: Քաղաքապետարանը չի զբաղեցնի անհրաժեշտ հողակտորը, մինչև.

· օրենքով սահմանված պատշաճ դատական գործընթացի նախաձեռնումը,

· դատարանի որոշման ընդունումը և ԱԵՏՏ/ԱԵԱ-ներին այդ մասին հավուր պատշաճի իրազեկումը,
· փոխհատուցման/վերականգնման գումարների փոխանցումը դատարանի դեպոզիտային հաշվին:
ԿՈՆՏԱԿՏԱՅԻՆ ՏՎՅԱԼՆԵՐ
Հարցերի և խորհրդատվություն ստանալու անհրաժեշտության դեպքում խնդրում ենք դիմել ԾԻԳ-ի ներկայացուցիչներին հետևյալ հասցեով`

	Քաղաքային կայուն զարգացման
ներդրումային ծրագիր ՊՈԱԿ
Ծրագրի իրականացման գրասենյակ
Բուզանդի 1/3, 5-րդ հարկ
0001, Երևան, Հայաստան
Հեռ: + 374 10 56 54 87
www.sսdipyerevaո.am


	


